
诗词七首

刘长周

七律·红栗树

生来并未出深山,历尽沧桑数百年。

粗干旷怀嗟往事,嫩枝昂首向高天。

不将心志由人道,自把家声与世传。

今日相逢新气象,置身焕发又童颜。

七律·赞院东头镇茶种植园

梓乡寒食换青纱,林茂云深掩翠霞。

村野风清拂暖树,涧溪水碧发春花。

淮南未必皆宜橘,江北无妨也种茶。

香茗问君何处好,蒙山龙雾胜雷芽。

七律·马家崖农家乐

新居别有一方天,好似蓬莱在眼前。

今日楼房春雨暖,旧时草舍北风寒。

村临丘壑衔峦岫,户近山溪接瀑泉。

得遇青阳谁最乐,农家一步一重天。



2    

七律·过石门水库

停车路畔干云轻,霜叶如花染嫩红。

碧水一湾融野色,疏林几片漾秋声。

峙山深处风光好,密邑源头人气清。

景色远眸犹旖旎,神州旧日叹何曾。

黄金缕·纪念八路军挡阳柱战斗

耸立当年如砥柱。故国狼烟,绝地拼强虏。将士浩然浑似虎,林深

夜暗犹奔突。

二十八年风雨度,灿烂云霞,一晌红天幕。旭日城头明万户,坦途

莫忘来时路。

黄金缕·怀寄祖秀莲救助伤员

勇士遭临危厄处。倭寇追剿,伤重身无主。野径荒凉何是路,风寒

水冷天将暮。

望眼喜逢援手助。倾力扶持,温暖蓬茅屋。涉险挚情资养哺,山高

地厚犹慈母。

鹧鸪天·贺院东头诗词分会成立

小镇繁荣诸事昌,山川锦绣绮思长。

淙淙泉水添诗意,飒飒松涛入韵章。

餐野色,沐春光,又闻崖畔百花香。

谁言郭外无高手,吟醉陶潜乐未实。

诗二十首

时祥勤

七律·咏蒙山龙雾茶

极品清茶蕴岫端,飞龙驾雾绕蒙山,

冰肌烁骨涵文采,玉质凝香和碧泉。

体泰方知融妙理,心安尚愿仿前贤。

一朝足踏青云路,万里长空渡画船。

七绝·沂蒙生态谷

舟荡瑶台碧水间,风熏翠谷印蓝天。

骋怀曲致萌春色,一线飞泉引圣贤。

七绝·丹崖瀑布

飞花眩瀑挂丹崖,碎玉沉香起雪纱。

裂岸鸣声传百里,今朝气韵动千家。

七绝·丹崖地质奇观

丹崖地貌蕴奇观,峭壁嶙峋涌碧泉。

铁木绵延缘罅隙,红枫一叶点秋山。

七绝·生态湿地

湿地平沙雁落疾,风伏苇荡跃鸬鹚。

渔舟唱晚凫眠处,曲水回眸恋远堤。

七绝·浴仙湖

风荡平湖落九仙,天衣浴水恋凡间。

凌波旋起霓裳舞,绘就人文入画篇。

七绝·崖壁石林

丹崖峭壁缀石林,育就千姿引贵宾。

炫舞林间惊墨客,留得绝笔染凡尘。

七绝·香炉石

灵石飞度会香炉,矗立凡间阅世俗。

尽览春秋无限事,今朝巨足踏新途。

七绝·狐仙塔

何处狐仙化灵塔,凝眸远望飞晚霞。

看守百里膏泽地,沐雨迎风为客家。

七绝·松峰天堑

危岩耸峙傲苍穹,削壁绵延盘古松。

墨客重登惊造化,骋怀远眺暮云横。

五绝·天然地下画廊

造化由天外,金钟一线牵。

飞泉出万壑,彩笋染千山。

七绝·国家级钟乳—卷曲石

轻舒画卷展极品,卷曲奇石造化工。

玉露凝霜敷粉色,岭梅数点笑寒风。

七绝·地下荧光湖 (二首)

一

地下萤光闪万里,一朝亮至大江边。

灯油不继勤书夜,囊就精灵画案前。

二

一声惊雷乾坤震,育就萤光闪画轩。

浩瀚明星源地下,纷纭足迹印湖边。

七绝·地下天瀑

一条银练泻穹隆,溅玉飞花辟鸿蒙。

绘就长河描画卷,今朝聚气贯长虹。

七绝·摩崖石刻

削壁雕琢夺造化,银钩赋就胜天工。

千年古迹传青史,四海同心赋雅经。

